
Hy sal ons nooit begewe en nooit verlaat nie  

(28-02-2016) 

 
Die tyd wat ons in leef, is nie ‘n maklike tyd nie en die tyd wat vir ons voorlê, gaan ‘n baie 
moeilike tyd wees. 

Nie net in ons land nie, maar wêreldwyd lê swaar tye voor. 

Ons kom van ‘n verlede waarvan ‘n paar jaar baie gemaklik was. Na die 2de wêreldoorlog 
tot omtrent tien jaar terug, was alles baie voorspoedig en gemaklik. 

Daardie dae is wêreldwyd verby. 

As jy gaan tot net na die 2de wêreldoorlog en terug, was alles net moeilike tye. Dit was tye 
dat mense se ore oop was vir die Woord. Ons gaan terug na daardie tye en erger toe, want 
ons is aan die voleinding van die tye. 

Ons moet egter gereed wees vir daardie tyd. 

Ons worstelstryd is nie teen vlees en bloed nie… 

Ek is tot alles in staat deur Christus wat my krag gee.  

Lukas 12:54  En Hy het ook aan die skare gesê: Wanneer julle ‘n wolk in die weste sien 
opkom, sê julle dadelik: Daar kom reën! en dit gebeur ook. 55  En wanneer julle die 
suidewind sien waai, sê julle: Dit sal gloeiend warm wees! en dit gebeur. 56  Geveinsdes, 
die voorkoms van die aarde en die lug weet julle te beoordeel, maar hoe is dit dat julle 
hierdie tyd nie kan beoordeel nie?  

Eségiël 7:5  So sê die Here HERE: Onheil op onheil, kyk, dit kom! 6  ‘n Einde kom, die einde 
kom, dit word wakker teen jou; kyk, dit kom! 7  Die lotsverandering kom teen jou, inwoner 
van die land! Die tyd kom, die dag is naby! Rumoer en geen vreugdegeroep op die berge 
nie!  

Eségiël 7:15  Die swaard buite, en die pes en die hongersnood binne; hy wat in die veld is, 
sal deur die swaard sterwe; en hy wat in die stad is, hom sal die hongersnood en die pes 
verteer. 16  En die wat uit hulle ontvlug, sal ontvlug; maar hulle sal op die berge wees soos 
duiwe van die klowe wat almal klaag, elkeen vanweë sy ongeregtigheid.  

Jeremia 8:11  En hulle genees die verbreking van die dogter van my volk op die maklikste 
manier deur te sê: Vrede, vrede! —terwyl daar geen vrede is nie.  



Jeremia 8:13  Saamskraap, wegraap sal Ek hulle, spreek die HERE. Daar is geen druiwe aan 
die wingerdstok en geen vye aan die vyeboom nie, ja, die blare verdor. So het Ek ook vir 
hulle dié bestel wat dwarsoor hulle sal gaan.  

Jeremia 8:15  Hulle wag op vrede, maar daar is niks goeds nie; op ‘n tyd van beterskap, 
maar kyk, daar is verskrikking.  

Jeremia 8:18  Ag, kon ek my maar opvrolik in kommer! My hart is krank in my.  

Jeremia 8:20  Die oes is verby, die somer is ten einde, en óns is nie verlos nie!  

Matthéüs 10:34  Moenie dink dat Ek gekom het om vrede op die aarde te bring nie. Ek het 
nie gekom om vrede te bring nie, maar die swaard.  

Eségiël 7:17  Almal se hande sal slap word, en almal se knieë sal wegvloei soos 
water. 18  Ook sal hulle rouklere aangord, en angs sal hulle oordek; en oor al die 
aangesigte sal skaamte wees en op al hulle hoofde ‘n kaalte. 19  Hul silwer sal hulle op die 
strate gooi, en hulle goud sal ‘n voorwerp van afsku wees; hul silwer en hul goud sal hulle 
nie kan red in die dag van die grimmigheid van die HERE nie; hul siel sal hulle daarmee nie 
versadig of hul ingewande daarmee vul nie, want dit was die struikelblok tot hulle 
ongeregtigheid.  

Eségiël 7:24  Daarom sal Ek die kwaadaardigste nasies laat kom, wat hulle huise in besit sal 
neem, en Ek sal die trots van die sterkes laat ophou, en hulle heiligdomme sal ontheilig 
word. 25  Die angs kom; en hulle soek vrede, maar dit is nie daar nie. 26  Onheil op onheil 
kom, en gerug op gerug is daar; en hulle sal ‘n gesig verlang van die profeet, maar die wet 
sal verlore wees vir die priester en die raad vir die oudstes.  

Romeine 8:35  Wie sal ons skei van die liefde van Christus verdrukking of benoudheid of 
vervolging of honger of naaktheid of gevaar of swaard? 36  Soos geskrywe is: Om U ontwil 
word ons die hele dag gedood, ons is gereken as slagskape. 37  Maar in al hierdie dinge is 
ons meer as oorwinnaars deur Hom wat ons liefgehad het.  

Matthéüs 25:1  Dan sal die koninkryk van die hemele wees soos tien maagde wat hulle 
lampe geneem en uitgegaan het om die bruidegom te ontmoet. 2  En vyf van hulle was 
verstandig en vyf dwaas. 3  En toe die wat dwaas was, hul lampe neem, het hulle geen olie 
met hulle saamgeneem nie. 4  Maar die verstandiges het olie in hulle kanne saam met hul 
lampe geneem. 5  En terwyl die bruidegom talm om te kom, het hulle almal vaak geword 
en aan die slaap geraak. 6  En middernag was daar ‘n geroep: Daar kom die bruidegom; 
gaan uit hom tegemoet! 7  Toe staan al daardie maagde op en maak hulle lampe 
gereed. 8  En die wat dwaas was, sê aan die verstandiges: Gee vir ons van julle olie, want 
ons lampe gaan uit.  

Filippense 4:12  Ek weet om verneder te word, ek weet ook om oorvloed te hê; in elke 
opsig en in alle dinge is ek onderrig: om versadig te word sowel as om honger te ly, om 
oorvloed te hê sowel as om gebrek te ly. 13  Ek is tot alles in staat deur Christus wat my 
krag gee.  



2 Korinthiërs 11:23  Is hulle dienaars van Christus? —ek praat in uitsinnigheid—ek nog meer: 
in arbeid oorvloediger, in slae bo die maat, in gevangenskappe baie meer, in doodsgevare 
dikwels. 24  Vyf maal het ek van die Jode ontvang veertig houe op een na. 25  Drie maal is 
ek met stokke geslaan, een maal is ek gestenig, drie maal het ek skipbreuk gely, ‘n nag en 
‘n dag het ek op die diepwater deurgebring— 26  dikwels op reis, in gevare van riviere, in 
gevare van rowers, in gevare van my volk, in gevare van die heidene, in gevare in die stad, 
in gevare in die woestyn, in gevare op see, in gevare onder valse broeders; 27  in arbeid en 
moeite, in slapelose nagte dikwels, in honger en dors, dikwels sonder ete, in koue en 
naaktheid. 28  Behalwe dit alles my daaglikse bekommernis, die sorg vir al die gemeentes.  

1 Korinthiërs 10:13  Geen versoeking het julle aangegryp behalwe ‘n menslike nie; maar God 
is getrou, wat nie sal toelaat dat julle bo julle kragte versoek word nie; maar Hy sal saam 
met die versoeking ook die uitkoms gee, sodat julle dit sal kan verdra.  

Johannes 14:26  maar die Trooster, die Heilige Gees, wat die Vader in my Naam sal stuur, 
Hy sal julle alles leer en sal julle herinner aan alles wat Ek vir julle gesê het. 27  Vrede laat Ek 
vir julle na, my vrede gee Ek aan julle; nie soos die wêreld gee, gee Ek aan julle nie. Laat julle 
hart nie ontsteld word en bang wees nie.  

Johannes 16:33  Dit het Ek vir julle gesê, dat julle in My vrede kan hê. In die wêreld sal julle 
verdrukking hê; maar hou goeie moed, Ek het die wêreld oorwin.  

Hebreërs 4:15  Want ons het nie ‘n hoëpriester wat nie met ons swakhede medelye kan hê 
nie, maar een wat in alle opsigte versoek is net soos ons, maar sonder sonde. 16  Laat ons 
dan met vrymoedigheid na die troon van die genade gaan, sodat ons barmhartigheid kan 
verkry en genade vind om op die regte tyd gehelp te word.  

Hebreërss 13:5  Julle gedrag moet vry van geldgierigheid wees. Wees tevrede met wat julle 
het, want Hy het gesê: Ek sal jou nooit begewe en jou nooit verlaat nie. 6  Daarom kan ons 
met alle vrymoedigheid sê: Die Here is vir my ‘n Helper, en ek sal nie vrees nie; wat sal ‘n 
mens aan my doen?  

Filippense 4:13  Ek is tot alles in staat deur Christus wat my krag gee.  

Psalm 91:1  Hy wat in die skuilplek van die Allerhoogste sit, sal vernag in die skaduwee van 
die Almagtige.  

 

DAAR STAAN ÓÓK GESKRYWE 

